
 

 

Azərbaycan Xalq Cümhuriyyətinin 80 illik yubileyi üzrə Dövlət Komissiyasının tədbirlər planı 

haqqında 

AZƏRBAYCAN RESPUBLİKASI PREZİDENTİNİN SƏRƏNCAMI 

  

Azərbaycan Xalq Cümhuriyyətinin 80 illik yubileyi üzrə Dövlət Komissiya-sının yubiley tədbirlər 

planının müzakirəsinin nəticələrini nəzərə alaraq qərara alıram: 

1. Azərbaycan Xalq Cümhuriyyətinin 80 illik yubileyi üzrə Dövlət Komissiyasının tədbirlər planı təsdiq 

edilsin. 

2.  Azərbaycan Respublikasının Nazirlər Kabineti nəzərdə tutulmuş tədbirlərin maliyyələşdirilməsini 

təmin etsin. 

Azərbaycan Respublikasının Prezidenti HEYDƏR ƏLİYEV 

Bakı şəhəri, 22 fevral 1998-ci il 

№ 750 
  



 
ƏLAVƏ 1 

AZƏRBAYCAN XALQ CÜMHURİYYƏTİNİN 80 İLLİK YUBİLEYİ 

ÜZRƏ DÖVLƏT KOMİSSİYASININ TƏDBİRLƏR PLANININ 

1-Cİ BƏNDİNƏ ƏLAVƏ 

1.  Mədəni-maarif müəssisələrində Azərbaycan Xalq Cümhuriyyətinin 80 illiyinə həsr olunmuş 

guşələrin, kitab sərgilərinin təşkili. 

2.  Azərbaycan Xalq Cümhuriyyətinin 80 illiyinə həsr olunmuş təntənəli yığıncaqların keçirilməsi. 

3.  28 May günü kütləvi bayram tədbirlərinin keçirilməsi, bədii özfəaliyyət kollektivlərinin və 

idmançıların çıxışı. 

4.  Yerli mətbuat və informasiya vasitələri ilə Azərbaycan Xalq Cümhuriyyətinin elan edilməsinin 80 

illik yubileyinə həsr olunmuş silsilə verilişlərin və müsahibələrin təşkili. 

5.  Azərbaycan Xalq Cümhuriyyətinin 80 illiyi ərəfəsində qaçqınlara, məcburi köçkünlərə, Qarabağ 

əlillərinə, şəhid və digər aztəminatlı ailələrə bayram sovqatlarının çatdırılması. 

6.  Şəhərlərin, rayon mərkəzlərinin və digər iri yaşayış məntəqələrinin bayramsayağı bəzədilməsi. 

7.  Şəhərlərdə və rayon mərkəzlərində Azərbaycan Xalq Cümhuriyyətinin tarixini əbədiləşdirən 

komplekslərin və guşələrin yaradılması. 

8.  Azərbaycan Xalq Cümhuriyyəti üzvlərinin dəfn olunduğu yerlərin müəyyənləşdirilməsi, orada 

abadlıq işlərinin aparılması və qəbir daşlarının üzərində onların cümhuriyyətdə tutduğu vəzifələrin həkk 

olunması. 

  
  



ƏLAVƏ 2 

AZƏRBAYCAN XALQ CÜMHURİYYƏTİNİN 80 İLLİK YUBİLEYİ 

ÜZRƏ DÖVLƏT KOMİSSİYASININ TƏDBİRLƏR PLANININ 

3-CÜ BƏNDİNƏ ƏLAVƏ 

1.  AH, orta ixtisas və ümumtəhsil məktəblərində, mədəni-maarif müəssisələrində, tarix-diyarşünaslıq 

muzeyində Azərbaycan Xalq Cümhuriyyətinin fəaliyyətini əks etdirən guşələrin yaradılması. 

2.  Ali, orta ixtisas və ümumtəhsil məktəblərində Azərbaycan Xalq Cümhuriyyətinin 

tarixinin öyrənilməsinə həsr edilmiş xüsusi məşğələlərin keçirilməsi. 

3. Mərkəzi kitabxanada milli azadlıq hərəkatına həsr edilmiş kitab sərgisinin təşkili. 

4.   Azərbaycan Xalq Cümhuriyyətinin yaradılmasına həsr edilmiş Xatirə kompleksinin yaradılması. 

5.   Azərbaycan Xalq Cümhuriyyətinin yaranmasının 80 illiyi ərəfəsində ümumşəhər iməciliyinin və 

abadlıq işlərinin təşkili. 

6.  Azərbaycan Respublikasının Elmlər Akademiyası ilə birgə Azərbaycan Xalq Cümhuriyyəti 

tarixinin öyrənilməsinə həsr olunmuş elmi-nəzəri konfransın təşkili. 

7.  Azərbaycan Xalq Cümhuriyyətinin 80 illiyi ilə əlaqədar Milli İdeologiya Mərkəzinin böyük iclas 

zalında təntənəli yığıncağın keçirilməsi. 

8.  "Heydər Əliyev parkı"nda Azərbaycan Xalq Cümhuriyyətinin 80 illiyi şərəfinə ümumşəhər 

şənliklərinin keçirilməsi. 

9.  Azərbaycan Xalq Cümhuriyyətinin 80 illiyi ilə əlaqədar keçirilən tədbirlərin yerli televiziya və 

mətbuatda işıqlandırılması. 
  

ƏLAVƏ 3 

AZƏRBAYCAN XALQ CÜMHURİYYƏTİNİN 80 İLLİK YUBİLEYİ 

ÜZRƏ DÖVLƏT KOMİSSİYASININ TƏDBİRLƏR PLANININ 

12-Cİ BƏNDİNƏ ƏLAVƏ 

1.  "Azərbaycan Respublikasının yaranması haqqında" R. Vəkilovun yazısı (mənbə: "Adres-kalendar 

respubliki" na 1.01.1920. Q. Baku 1919. səh. 3-27) Azərbaycan və rus dillərində. 

2.  "Azərbaycan Xalq Cümhuriyyəti" (tarixi oçerk). 

3.  "Azərbaycan Xalq Cümhuriyyəti dövründə Azərbaycan ədəbiyyatı" 

  
ƏLAVƏ 4 

AZƏRBAYCAN XALQ CÜMHURİYYƏTİNİN 80 İLLİK YUBİLEYİ 

ÜZRƏ DÖVLƏT KOMİSSİYASININ TƏDBİRLƏR PLANININ 

13-CÜ BƏNDİNƏ ƏLAVƏ 

1.   "Azərbaycan Xalq Cümhuriyyətinin Parlamenti.  Stenoqrafik hesabat. 1918-1920". (Rus dilində) - 2 

cilddə, 55 çap vərəqi. 

2.  "Azərbaycan Xalq Cümhuriyyəti Parlamenti və Hökumətinin qanun və qərarları. 1918-1920-ci illər" 

(Rus dilində) - 20 çap vərəqi. 

3.  "Azərbaycan Xalq Cümhuriyyətinin ordusu. 1918-1920-ci illər". (Sənədlər məcmuəsi. Rus dilində) - 

25 çap vərəqi. 

4.  "Azərbaycan Xalq Cümhuriyyəti Hökumətinin xarici siyasəti. 1918-1920-ci illər". (Sənədlər 

məcmuəsi. Rus dilində) - 25 çap vərəqi. 

5.  "Azərbaycan Xalq Cümhuriyyəti Hökumətinin ilk sədri F. X. Xoyski". (Həyat və fəaliyyəti haqqında 

sənədlər məcmuəsi. Rus dilində) - 15 çap vərəqi. 
 


